
Sämikielâlij palvâlusâi 
ovdedem torjuu haavâ 
stivrimjuávkku 

1/2023  

Lasetiätu  
 

 
Dno 00/00.00.00/0000  

[16.1.2023.] almolâš 

Uásádâh    
Rähtee   Tuuli Miettunen 

 
Sämikielâlij palvâlusâi ovdedem torjuu 
haavâ stivrimjuávkku 1/2023 
 

Äigi   23.1.2023 tme 13.00  

Saje   Zoom  

 
Mieldi   saavâjođetteijee Niittyvuopio-Valle Laura (Kuáv)  

Niittyvuopio Anni-Sofia (Čiž)  

Keskitalo Pigga (Kuáv)  

Tapiola Uula (Kuáv)  

Aikio Ara (SDP)  

Lukkari Sammol (Kok)  

Mikkola Juha-Pekka (VS)  

Anna-Katariina Feodoroff (Nuorttâlij sijdâčuákkim)  

Marko Tervaniemi (Sämitigge)  

Klemetti Näkkäläjärvi (Sämitigge)  

Terhi Harju (Sämitigge)  

Petra Magga-Vars (Sämitigge)  

Ristenrauna Magga (Sämitigge) 

 



Äššilisto 

 

 2 

 

Hetta Karen-Anni, pj. (Sämitige sosiaal- já tiervâsvuođâlävdikodde) 

Magga Ulla-Maarit , vpj. (Sämitige sosiaal- já tiervâsvuođâlävdikodde) 

Hirvasvuopio Janne (Sämitige sosiaal- já tiervâsvuođâlävdikodde) 

Rahko Niila (Sämitige sosiaal- já tiervâsvuođâlävdikodde) 

Eriksen Heidi (Sämitige sosiaal- já tiervâsvuođâlävdikodde) 

Pekkala Aslak (Sämitige sosiaal- já tiervâsvuođâlävdikodde) 

Mäkinen Anne (Sämitige sosiaal- já tiervâsvuođâlävdikodde) 

 

 

Tuuli Miettunen, oovdânpyehtee, čuákkim čällee, sämikielâlij já 
kulttuurmiäldásij palvâlusâi vt. ovdedemhovdâ, Laapi 
pyereestvaijeemkuávlu 

 

Anne Länsman-Magga, sosiaal- já tiervâsvuođâčällee, Sämitigge 

 

 

1§ Čuákkim lekkâm  

 

Iävtuttâs: Laapi pyereestvaijeemkuávlu sämikielâ stivrimjuávhu saavâjođetteijee 
leehâst čuákkim.  

 

2§ Čuákkim saavâjođetteijee valjiim 

Iävtuttâs: Stivrimjuávkku väljee koskâvuođâstis čuákkim saavâjođetteijee 

  

3§ Čuákkim lavâlâšvuotâ já meridemváldálâšvuotâ 
 

142  § Toimâorgaan meridemvyevih  
 
Toimâorgaan puáhtá kieđâvuššâđ ääši eidusii čuákkimistis, mast 
čuákkim uásálisteeh láá mieldi čuákkimsaajeest. Eidusii čuákkimist 
pyehtih kevttiđ šleđgâlii äššihaldâšem- teikâ jienâstemvuáháduv. 
Muulsâiävtulávt pyehtih čuákkimistiđ šleđgâlii toimâmpirrâsist, moos 

uásiväldeeh uásálisteh šleđgâlii ohtâvuođáin (šleđgâlâš čuákkim). 
Toimâorgaan puáhtá meiddei toohâđ miärádâsâid kiddâdum šleđgâlii 
meridemmonâttâlmist ovdil čuákkim  

(šleđgâlâš meridemmonâttâllâm). Kuávlustivrâ teikâ virgehaldâšeijee, 
kiäm tot lii nomâttâm, västid, ete teknisiih piergâseh, vuáháduvah já 
tiätujotolâhohtâvuođah, maid šleđgâlii čuákkimáid já šleđgâlii 
meridemmonâttâlmân taarbâš, láá ääigitásásiih já tiätutorvoliih 
vuovijn, maid laavah väätih. 

 
143  § Šleđgâlâš čuákkim  

 
Toimâorgaan puáhtá čuákkimistiđ šleđgâlávt. Kiddâdum šleđgâlii 
čuákkimân puáhtá uásálistiđ tuše taggaar saajeest, mast syeligâsâst 
toollâmnáál tiäđuid já čuákkim savâstâlmijd iä pyevti ulguupiäláliih 
kuullâđ ige uáiniđ.  

 
 

145  § Čuákkimäigi já -saje  
 

Toimâorgaan meerrid čuákkimijdis ääigi já saje. Čuákkim tuálloo 
meiddei, jis saavâjođetteijee ana čuákkim taarbâšlâžžân teikâ 
eenâbloho toimâorgaan jesânijn taha saavâjođetteijei iävtuttâs 
čuákkimistmist almottum ääši kieđâvuššâm tiet. Talle saavâjođetteijee 
meerrid čuákkimääigi. Saavâjođetteijee puáhtá agâstâllum suujâst 
maassâdkeessiđ čuákkim. 

 
146  § Čuákkimpovdiittâs  

 
Čuákkimpovdiittâs addel saavâjođetteijee teikâ jis sun lii iästulâš te 
värisaavâjođetteijee. Čuákkimpovdiittâsâst kalga almottiđ čuákkim 
ääigi já saje sehe aašijd, moh láá kieđâvuššâmnáál. 
Čuákkimpovdiittâsâst kalga muštâliđ, maid toimâorgaan 
meridemvuovijd mon-uv ääši peht kyerih. Jis ääši kieđâvušeh šleđgâlii 
meridemmonâttâlmist, kalga povdiittâsâst almottiđ, mon räi ääši kalga 
kieđâvuššâđ šleđgâlávt. Äššilisto, mii siskeeld čielgim aašijn, moh láá 
kieđâvuššâmnáál já iävtuttâsâid toimâorgaan miärádâssân, 
vuolgâttuvvoo čuákkimpovdiittâs mieldi. Eromâš suujâst äššilisto teikâ 
ovtâskâs ääši čielgim já miärádâsiävtuttâs pyehtih vuolgâttiđ 
maŋeláá. Äššilisto lahtosijd já miäldusmateriaal vuolgâtteh äššilisto 
fáárust kuorâttâllâm mield, ko árvuštâleh toimâorgaan jesânij tiäđu-
uážžumtáárbuid. Jis äššilistoost, lahtosijn teikâ miäldusmateriaalist 
láá tiäđuh, maid kalga toollâđ syeligâsâst, äššiliiston čálloo tiätu 
syeligâsâsttolâmist.  
 

Čuákkimpovdiittâs vuolgâttuvvoo jesânáid já iärásáid, kiäin lii 
mieldiorroomvuoigâdvuotâ teikâ -kenigâsvuotâ, vuovijn, mon 
toimâorgaan meerrid. Sämikielâ lävdikode čuákkimpovdiittâsah já 
äššilistoh vuolgâttuvvojeh suomâkielân já sämikieláid. 

147  § Šleđgâlâš čuákkimpovdiittâs  
 

Čuákkimpovdiittâs, äššilisto, lahtosijd já miäldusmateriaal pyehtih 
vuolgâttiđ šleđgâlávt. Talle kuávlustivrâ teikâ virgehaldâšeijee, kiäm 
tot lii nomâttâm, västid tast, ete teknisiih piergâseh, vuáháduvah já 
tiätujotolâhohtâvuođah, maid taas taarbâš, láá kevttimnáál. 

Laahâ pyereestvaijeemkuávlust 108 § 2-3 mom: Eres toimâorgaan ko 
kuávluváldustivrâ lii meridemváldálâš, ko paijeel peeli jesânijn láá 
mieldi. Mieldi orroon annojeh meiddei toh toimâorgaan jesâneh, kiäh 
uásálisteh čuákkimân šleđgâlávt.  

Iävtuttâs: 

Saavâjođetteijee paahud mieldi orroid sehe čuákkim lavâlâšvuođâ já 
meridemváldálâšvuođâ. 

 

4§ Čuákkim pevdikirje tärhisteijee valjim 

 

Laapi pyereestvaijeemkuávlu haldâttâhnjuolgâdâs 166 § mield 
pevdikirje tolâmist já siskáldâsâst västid toimâorgaan 
saavâjođetteijee. Jis saavâjođetteijee já pevdikirjetuállee iävá lah 
siämmáá uáivilist čuákkim joođoost, čálloo pevdikirje saavâjođetteijee 
uáinu mieldi. Pevdikirje vuáláčáálá saavâjođetteijee já nannee 
pevdikirjetuállee. Pevdikirje tärhisteh vuovijn, mon toimâorgaan lii 
meridâm. Pevdikirje pyehtih vuáláčäälliđ já tärhistiđ šleđgâlávt.  
 
Sämikielâlij palvâlusâi ovdedem haavâ stivrimjuávkun väljejeh oovtâ 
pevdikirjetärhisteijee.  

 

Iävtuttâs   

Haavâ stivrimjuávkku väljee pevdikirjetärhisteijee 

 

5§ Pargo-oornig tuhhiittem 

 

1§ Čuákkim lekkâm 

2§ Čuákkim saavâjođetteijee valjim 

3§ Čuákkim lavâlâšvuotâ já meridemváldálâšvuotâ 

4§ Čuákkim pevdikirje tärhisteijee valjim 

5§ Pargo-oornig tuhhiittem 

6§ Haavâ puátuseh 

7§ Eres ääših 

8§ Čuákkim lopâttem 

  

Iävtuttâs:  

Haavâ stivrimjuávkku tuhhit äššilisto miäldásii pargo-oornig. 

 

6§ Haavâ puátuseh 

 

Sämikielâlij já kulttuurmiäldásij palvâlusâid vt. ovdedemhovdâ oovdânpuáhtá haavâ 
puátusijd haavâ sierâ oosijn. 

 

Haahâ nuuvâi 31.12.2022. Sosiaal- já tiervâsvuođâministeriöst ij lah puáhtám 
uuccâđ jotkâruttâdem ihán 2023. 

 

Iävtuttâs: stivrimjuávkku merkkee haavâ puátusijd tiätun já suápá haavâ 
loppâraportijd toimâttemäigitaavlust ja -vyevist.   

 

7§ Eres ääših 
 
 

8§ Čuákkim lopâttem 

